
Sermon 

Rev. Dr. Numlaajtsheb Yaaj 

 

           “Kuv Yuav Ua Le Caag Kuv Txhaj Le Tau Txujsa Moog Ibtxhis?” 

 

Twentieth-first Sunday after Pentecost 

Our Savior Lutheran Church 

10-14-18 

 

Thov txuj koobmoov txujkev hlub hab txujkev humxeeb pub rua mej suavdlawg lug ntawm Vaajtswv kws yob 

peb Leejtxiv kws yog peb tug Cawmseej Tswv Yesus Khetos. Asmees. 

 

Mark 10:17 “As Jesus started on his way, a man ran up to him and fell on his knees before him. “Good 

teacher,” he asked, “what must I do to inherit eternal life? – Thaum Yexus taabtom sawv kev moog, muaj ib tug 

txivneej dlha dlha tuaj txhug caug ndluas ntawm Yexus hauvntej. Nwg nug Yexus hastas, “Tug Xwbfwb kws 

muaj lub sab zoo, “Kuv yuav ua le caag kuv txhaj le tau txujsa ntev dhawv moog ibtxhis.” Nuav Yog Vaajtswv 

Txujlug. Cross reference – Mathais 19:16; 25:34, Malakaus 1:40; 10:18, Lukas 10:25; 18:18, Acts 20:32, Efexaus 

1:18, Titaus 3:7, Henplais 1:14, 1 Petus 1:4) 
 

Illustration “good works” (Show Aristotle Onasis) 

 

Airstotle Onassis yog ib tug kws muaj nyaj hab npe nto moo. Keebkwm tau qha 

hastas thaum nwg yuav tuag, nwg pib muab nwg cov nyaj moog paab ntau lub 

koomhum saib nwg puas yog ua dlejnum zoo kuas nwg txhaj le tau moog ntuj 

ceebtsheej.  5 xyoo taag lug thaum kuv lug ua Xwbfwb, muaj ib tug txivtsev xaav 

muab $10,000 paab peb moog ua lub tuamtsev rua Thaibteb. Tabsis uantej nwg 

yuav muab cov nyaj nuav, nwg tau has kuas peb yuavtsum muab nwg lub npe sau 

rua ntawm lub tuamtsev  qhovrooj nkaag moog rua huv lub tuamtsev. Tug 

txivtsev nuav tau hastas, yog nwg paab nyaj le nuav ces qha tau hastas, nwg yog 

ib tug tuabneeeg zoo kws tau paab cov ntseeg Vaajtswv hab qha Vaajtswv 

Txujmoozoo lawm. (Show $10,000.00) 

 

Kuv txhaj le tau has rua tug txivtsev nuav hastas, Vaajtswv yeej txaussab rua tug 

kws txausab hlo muab nwg ndlag tug tej nyaj txag ua Vaajtswv teg dlejnum, 

tabsis lub tuamtsev yog ua lug hawm hab qhuas Vaajtswv. Nwg tsis yog yuav ua 

lug kuas tuabneeg qhuas tug kws paab nyaj ua lub tuamtsev ntawd. Peb yuavtsum 

fwm hab muab lub koobmeej rua Vaajtswv tsis yog muab rua tuabneeg. Yog le 

ntawd, yog nwg txaus sab nua ces nwg maam le muab yog nwg tsi txaus sab ces 

tsi txhob muab zoo dluas. Thaum kawg nwg xum tsi muab rua qhov nwg xaav 

kuas tuabneeg qhuas nwg heev dluas le tuabneeg qhuas Vaajtswv. 

 

Najnub nwgnuav los peb tuabneeg tseem ua zoo le nuav. Tuabneeg feem ntau hastas, “Kuv muab nyaj paab lub 

pawgntseeg hab tej tuabneeg pluag. Kuv yog ib tug quasyawg zoo rua kuv tug quaspuj hab kuv lub cuab lub 

yig. Kuv tsi tau ua txhum, yog le ntawd, kuv yeej yuav tau moog ntuj ceebtsheej.” 

 

I. Mej sim ua tuabzoo xaav saib, tuabneeg tseem pheej xaav hastas tsuav nwg yog tuabneeg zoo hab muab 

nyaj txag paab tej koomhum xwb ces Vaajtswv npaaj ib qhov chaw rua nwg lawm lov? Tuabneeg tsi 

yog ua zoo xwb tabsis siv nyaj siv txaj lug yuav puab txuj hauvkev moog sau ntuj ceebtsheej. Nyob rua 

peb Txujmoozoo nubnuav, muaj ib tug txivneeg dlha lug nug Yexus hastas, “what must I do to inherit 

eternal life? - “Kuv yuav ua le caag kuv txhaj le tau txujsa ntev dhawv moog ibtxhis” (Mark 10:17) Lub 

ntsablug ces yog nwg nug hastas, “Kuv puas yuavtsum tau xua kuv tej nyajtxag yuav kuv txujkev moog 

ntuj ceebtsheej?” (Show Jesus and the rich man) 

 

Tug txivneeg nuav xaav tau txujkev moog ntuj ceebtsheej lug ntawm teg 

dlejnum zoo kws nwg ua. Nwg txhaj le hastas, “what must I do to inherit 

eternal lif  - Kuv yuav ua le caag kuv txhaj le tau txujsa ntev dhawv moog 

ibtxhis” (Mark 10:17) “Kuv yuav ua le caag? Yuav siv nyaj npaum le 

caag?” Yog le ntawd Yexus txhaj le teb nwg hastas, “You know the 

commandments: ‘Do not murder, do not commit adultery, do not steal, do 

not give false testimony, do not defraud, honor your father and mother.’ – 

Koj yeej paub cov kevcai tswjfwm; ‘Tsi txhob tua tuabneeg, tsi txhob 

dlheev lwmtug, tsi txhob ua tubsaab, tsi txhob ua timkhawv cuav, tsi txhob  

 

dlaag, fwm koj txiv hab koj nam.’  (Mark 10:19) “Do this and you will live. –  Ua le nuav ces koj txhaj le 

muaj txujsa” (Matthew 10:28) Tug tub hluag txhaj le teb hastas, “Teacher," he declared, “all these I 

have kept since I was a boy – Xwbfwb, kuv yeej ua txhua yaam nuav txij thaum kuv tseem yaus lawm.” 

(Mark 10:20)  Tug txivneej nuav hastas, nwg yeej ua txhua yaam le cov kevcai tswjfwm, ua txhua yaam 

dlejnum zoo, yog le ntawd, nwg yuavtsum muaj npe nyob sau ntuj ceebtsheej lawm.   
(Show Jesus and the rich man) 

 

Tej zag peb yuav ceeb rua tej lug kws nwg teb ntawd. Nyob rua Lukas 

18:18-30 qha rua peb hastas, tug txivneej nuav yog ib tug thawjcoj, ib tug 

muaj meejmom, hab yog tug nyob chaw sab ntawm puab lub tuamtsev 

hawm Vaajtswv. Yog puab tau ib teg dlejnum zoo le nuav puab ntseeg 

hastas, puab yeej muaj npe sau ntuj ceebtsheej lawm vim puab tub tsi tua 

leejtwg losyog moog dlheev lwmtug tug quaspuj. Yog le ntawd puab xaav 

hastas, Vaajtswv yeej pum lawm hastas puab yog tug zoo. 
(Show there is no one righteous) 

 

Coob leej ntau tug tuabneeg los xaav ib yaam le tug txivneej nuav hab. 

Yog puab tsi tau ua tubsaab, tsi tau dlaag lwmtug hab coj Vaajtswv tej 

kevcai xwb ces nwg xaav hastas, nwg tau moog ntuj ceebtsheej lawm. 

Txawm nwg yuav ncaajnceeg rua nwg tug quaspuj hab tsi tau ua txujkev 

txhum le los tug Thwjtim Paulus sau hastas, “As it is written: “There is no 

one righteous, not even one; - Muaj lug sau ca lawm hastas: Yeej tsi muaj 

ib tug ncaajnceeg, tsi muaj ib tug le.” (Romans 3:10) Yog koj ua txhum ib 

nqai kevcai xwb ces koj yeej ua txhum txhua nqai lawm.   

 

II. Tug txivneej nuav xaav hastas nwg coj cov kevcai tswjfwm, nwg coj txujkev ncaajnceeg xwb ces hum 

Vaajtswv lawm. (Show the rich young ruler and Jesus) 

 

Tabsis Yexus has rua nwg hastas, “One thing you lack,” he said. “Go, sell 

everything you have and give to the poor, and you will have treasure in 

heaven. Then come, follow me. At this the man's face fell. He went away 

sad, because he had great wealth. – Koj tseem tshuav ib yaam dlaabtsi kws 

koj tsi tau ua. “Koj rov moog muab txhua yaam kws koj muaj muab muag 

hab pub rua cov kws pluag, ces koj txhaj le muaj nyaj sau ntuj ceebtsheej. 

Ces koj ca le lug nrug kuv moog. Thaum nuav tug txivneej lub plhu ca le 

ntsu ntsu. Nwg ca le moog ua lub ntsejmuag tu sab vim nwg muaj nyaj 

ntau heev” (Mark 10:21-22) 

Peb suavdlawg tseem tshuav ntau yaam kws peb yeej ua tsi tau hum Vaajtswv sab le. Zoo le tug txivneej 

nuav, peb ntshaw nyaj ntshaw txaj, tsi kheev muab lub sijhawm rua Vaajtswv. Peb xum moog khwv le 

khwv rua khoom nplajteb heev dluas le kws peb nrug Yexus moog ua nwg tug thwjtim. Peb yeej tsi 

muaj zug, hab peb yeej muaj kev txhum lug ntawm lug nplajteb kws peb yuavtsum ua kuas hum peb sab 

uantej maam le ua kuas hum Vaajtswv sabnyam. (Show grade C) 

 

Muaj ib tug tubhluas, nwg moog kawm ntawv tom ib lub Bible College. 

Thaum puab xeem, nwg teb tau txhua nqai yog hab nwg xaav hastas nwg 

yuav tau A. Tabsis thaum nwg tau nwg dlaim test lug ua le caag nwg tau 

tug C. Nwg txhaj le moog nrug tug teacher caav hastas ua le caag nwg tsi 

tau A es tau C xwb. Tug teacher txhaj le teb hastas, vim koj tsi follow 

instruction. Koj yuavtsum tsi txhob teb in a outline form. Koj yeej teb yog 

tag tabsis koj tsi ua lawv le txujkev kws yuavtsum tau ua. Qhov tseeb tag, 

tug  tubhluas nuav ntxim tug F tabsis vim lug ntawm tug teacher lub 

sabhlub, nwg txhaj le muab tug C rua nwg. (Show who then can be saved?) 

 

Peb zoo sisthooj le nuav hab. Peb yeej ua tsi tau lawv le Vaajtswv cov 

kevcai tswjfwm qha kuas peb ua le vim txug thaum kawg peb txhuatug 

yuav raug txavtxim ntawm Vaajtswv. Yog le ntawd Yexus thaj le hastas, 

“How hard it is for the rich to enter the kingdom of God! – Yuav nyuaj 

npaum le caag rua tug npluanuj moog tau Vaajtswv lub tebchaws.” (Mark 

10:23) The disciples were even more amazed, and said to each other, 

“Who then can be saved? – cov thwjtim xaav tsi thoob hab ib leeg has rua 

ib leeg hastas, “Leejtwg txhaj le yuav dlim.” (Mark 10:26)   
(Show with God, all things are possible) 

 

Jesus looked at them and said, “With man this is impossible, but not with 

God; all things are possible with God. – Yexus txhaj le has rua puab 

hastas, “Tuabneeg yuav ua tsi tau, tabsis lug ntawm Vaajtswv, txhua yaam 

yeej ua tau huv tuabsi.”  (Mark 10:27) Yog peb ua lug ntawm peb tug 

kheej peb yeej ua tsi tau le, vim peb yeej coj tsi tau cov kevcai tswjfwm 

kws yog yuav mog tau ntuj ceebtsheej. Yog ua le peb ua, peb yuav ndlog, 

peb yuav qaug hab coj peb moog rua ntuj tawg teb. Tabsis yog lug ntawm 

Vaajtswv, peb yeej ua tau txhua yaam. 

 

III. Vaajtswv kws yog peb tug Cawmseej Tswv Yexus Khetos kws yog tug coj tau txhua nqai kevcai 

tswjfwm hab yog tug kws lug them peb tej nqes kws yog kev txhum hab muab peb txujkev txhum ntawd 

hloov lug ua txujkev ncaajnceeg. (Show Jesus on the cross) 

 

Yexus ua txhua yaam nuav rua koj hab kuv kuas peb moog tau ntuj ceebtsheej 

hab tau txujsa ntev dhawv moog ibtxhis. Martin Luther sau hastas, “I have held 

many things in my hands and I have lost them all; but whatever I have placed in 

God’s hands, that I still possess. – Kuv tau tuav ntau yaam huv kuv txhaisteg hab 

ua poob taag, Tabsis txhua yaam kws kuv muab tso rua ntawm Vaajtswv 

txhaisteg, kuv tseem najnub muaj.” (Show Cathedral) 

 

Muaj peb lub roojvaag moog rua the Cathedral of Milan. Lub roojvaag thib ib sau 

hastas, ‘The things that please are temporary. – Yaam kws ua kuas yug zoo sab 

tsua yog ibplag xwb.’ Lub roojvaag thib ob sau hastas, ‘The things that disturb us 

are temporary – Yaam kws ua rua yug txaussab tsua yog ibplag xwb.” Lub  

roojvaag thib peb sau hastas, “Eternal are the important ones. Yaam kws kaav moog ibtxhis yog yaam 

kws tseemceeb tshaaj.” (Show Pelagius and Augustine) 

Eugene Peterson muab Augustine hab Pelagius coj lug siv piv txug ob tug lub 

neej. Ob tug nuav puavleej yog ob tug theologian opponents during the fourth 

century. Pelagius yog ib tug kws tuabneeg coob tug nyam, nwg los zoo rua 

suavdlawg  hab muaj phoojywg coob tug. Ho Augustine nyam txujkev ua plhees 

ua yig hab muaj coob tug yeebncuab. Qhov txawv yog le nuav. Augustine tig lug 

muab nwg lub neej ua lawv le Vaajtswv sabnyam vim nwg totaub txug Vaajtswv 

txujkev hlub hab Vaajtswv tej koobmoov. Tabsis Pelagius siv zug ua dlejnum zoo 

kuas hum Vaajtswv sab. Peb tuabneeg xaav ua le Augustine, tabsis tseem coj lub  

sab le Pelagius vim peb xaav ua kuas hum peb hab lwmtug heev dluas le ua kuas hum Vaajtswv. (Phillip 

Yancey, What’s So Amazing About Grace, Zondervan, 1997, p. 71) 

Cov kwvtij hlub hab movtshua, peb tug Cawmseej Tswv Yexus Khetos txu hlo nwg lub fwjchim lug rua 

lub nplajteb yog lug ua kuas hum peb tuabneeg sab nyam nwg txhaj le ua txhua yaam kuas peb tau 

txujsa ntev dhawv moog ibtxhis nrug nwg nyob. Nwg raug luas nplawm, luas ntxub, luas ntau hab raug 

ntsa saum tug ntoo khaublig  hab tuag rua peb txujkev txhum. Thaum Yexus ua le nuav yog nwg pub 

txujkev ncaajnceeg rua peb kws yog lug ris taagnrho nplaajteb lub txim. Vaajtswv Txujlug txhaj le sau 

hastas, “For Christ died for sins once for all, the righteous for the unrighteous, to bring you to God….. – 

Yexus Khetos tuag rua txhua tug txujkev txhum, rua tug tsi ncaajnceeg hab tug ncaajnceeg txhaj le coj 

tau mej moog rua ntawm Vaajtswv….” (1 Peter 3:18) (Show justified) 

Peb tug Cawmseej Tswv Yexus Khetos qheb txujkev kws tau txujsa moog ibtxhis 

rua peb txhua tug yog lug ntawm “This righteousness from God comes through 

faith in Jesus Christ to all who believe. – Txujkev ncaajnceeg yog lug ntawm 

Vaajtswv rua tug kws ntseeg Yexus Khetos  lug ntawm nwg txujkev ntseeg.” 

(Romans 3:22)  Yog le ntawd lulug yuav nug hastas, “what must I do to inherit 

eternal life? - “Kuv yuav ua le caag kuv txhaj le tau txujsa ntev dhawv moog 

ibtxhis” (Mark 10:17) (Show for God so loved the world) 

Yexus qha hastas, “For God so loved the world that he gave his one and only 

Son,
 
that whoever believes in him shall not perish but have eternal life. – Vim 

Vaajtswv hlub tuabneeg nplajteb kawg le, nwg txhaj le khaiv nwg tuableeg Tub, 

yog leejtwg ntseeg nwg, tug ntawm yuav tsi ntsib kev pluj kev tuag tabsi tau txujsa 

ntev dhawv moog ibtxhis.”  Asmees. Thov kuas Vaajtswv txujlug pub rua peb 

suavdlawg totaub hab tau nyob kaajsab lug rua ntawm peb tug Cawmseej Tswv 

Yexus Khetos. Peb txhua tug kws yog Vaajtswv cov mivnyuas peb suavdlawg 

has:  Asmees. 


